
KALANGAN PELAJAR DI DAERAH HULU LANGAT, MALAYSIA 

Oleh 

SYED MOHD ANNAS BIN SYED AB HAMID 

Mei 2018 

Pengerusi :   Profesor Madya Abdul Halim Muhammad, PhD  
Fakulti  :   Bahasa Moden dan Komunikasi 

Kajian berbentuk penguasaan sintaksis adalah kritikal terutama melibatkan penguasaan 
sintaksis terutamanya Bahasa Arab. Berdasarkan kepada pernyataan masalah yang 
dihadapi oleh pelajar-pelajar, mereka menghadapi beberapa topik sintaksis Arab yang 
sukar difahami. Oleh yang demikian, data-data terkumpul dianalisis secara deskriptif 
menggunakan kaedah peratusan. Didapati dari kajian rintis pelajar-pelajar menghadapi 
masalah yang kritikal terhadap topik-topik sintaksis Arab. Oleh sebab itu, perbandingan 
kedua-dua sekolah ini membawa kepada skala yang lebih besar terhadap kajian siktaksis 
Arab yang lebih bermakna dalam bidang kajian bahasa Arab Oleh itu, tujuan utama 
kajian ini bertujuan untuk mengenalpasti (1) tahap penguasaan sintaksisbahasa Arab 
dalam kalangan pelajar daerah Hulu Langat, (2) untuk membandingkan tahap 
penguasaan sintaksis bahasa Arab dalam kalangan pelajar di Sekolah Agama Menengah 
Hulu Langat dan Sekolah Menengah Kebangsaan Agama Maahad Hamidiah, (3) 
mengenal pasti tajuk-tajuk sintaksis yang sukar untuk dikuasai pelajar. Kajian ini 
dijalankan terhadap 130 orang pelajar tingkatan 5, Sekolah Agama Menengah (SAM) 
Hulu Langat dan Sekolah Menengah Kebangsaan Agama (SMKA) Maahad Hamidiah. 
Kajian ini merupakan kajian tinjauan dan data-data terkumpul melalui soalan bertulis.. 
Frekuansi dan peratusan digunakan bagi mengukur pencapaian soalan bertulis pelajar. 
Kajian menunjukkan bahawa kemahiran menulis responden dalam sintaksis bahasa Arab 
adalah lemah. Perbandingan tahap penguasaan menulis antara SAM Hulu Langat dan 
SMKA Maahad Hamidiah pula menunjukkan pelajar dari SMKA Maahad Hamidiah 
lebih menguasai kemahiran menulis tajuk sintaksis berbanding pelajar dari SAM Hulu 
Langat. Di samping itu, tajuk-tajuk yang sukar untuk dikuasai oleh pelajar dalam ujian 
bertulis ialah adalah Al-Fā’il, Al-Mubtada’ Wal Khobar, Al-Maf’ūl Bihi, An-Na’tu, Al-
Af’āl Al-Khomsah dan Al-Asmā’ Al-Khomsah.



© C
OPYRIG

HT U
PM

ii

Abstract of thesis presented to the Senate of Universiti Putra Malaysia in fulfillment of 
the requirement for the degree of Master of Arts 

ARABIC SYNTAX PROFICIENCY IN HULU LANGAT DISTRICT 
STUDENTS, MALAYSIA 

By

SYED MOHD ANNAS BIN SYED AB HAMID 

May 2018 

Chairman : Associate Professor Abdul Halim Muhammad, PhD
Faculty  : Bahasa Modern Languages and Communication 

This study is about proficiency regarding syntax of Arabic. The problem statement 
indicated students are facing critical issues with Arabic syntax topics. Therefore, the 
comparison of these two schools leads to a larger scale which is more meaningful in 
Arabic language research. Study showed that students writing skills in Arabic grammar 
are weak. Therefore, the main purpose of this study: (1) to determine the level of syntax 
in Arabic among the students of Hulu Langat district; (2) to compare the syntax of Arabic 
among students at Sekolah Agama Menengah (SAM) Hulu Langat and Sekolah 
Menengah Kebangsaan Agama (SMKA) Maahad Hamidiah (3) to identify the students’ 
proficiency in understanding the difficult syntax topics in Arabic. Next, the collected 
data were analysed descriptively using the percentage method. Frequency and 
percentage are used to measure the achievement of students regarding written test.
Comparison of writing levels between SAM Hulu Langat and SMKA Maahad Hamidiah 
indicated that students from SMKA Maahad Hamidiah are better in understanding the 
syntax topics that focus on writing skills compared to the students of SAM Hulu Langat. 
Additionally, the topics that are detected from the written test indicates that there are 
syntax topics that are difficult to understand by the students such as; Al-Fā'il, Al-
Mubtada 'Wal Khobar, Al-Maf'ūl Bihi, An-Na'tu, Al-Af'āl Al -Khomsah and Al-Asmā 'Al-
Khomsah.

BAB 1 

1 PENGENALAN 

1.1 Latar Belakang Kajian 

Di Malaysia, bahasa Arab mempunyai kedudukan yang tinggi dalam kalangan 
masyarakat Melayu. Sejarah  menunjukkan pengaruh Arab amat mendalam dalam 
kehidupan mereka yang merangkumi amalan seharian seperti dalam perkara keagamaan 
dan komunikasi. Dalam bidang pendidikan, sejak dahulu lagi, telah menjadi tradisi 
masyarakat didedahkan kepada pembelajaran bahasa Arab melalui pendidikan yang 
bermula secara tidak formal. Bidang pengajaran bahasa Arab ini telah melalui beberapa 
peringkat perkembangan sehingga wujud kurikulum bahasa Arab yang diajar secara 
formal ketika ini. 

Kurikulum bahasa Arab bagi sekolah tersebut mula digubal secara rasminya mulai 1 
Januari tahun 1977 dengan pengambilan 11 buah sekolah menengah agama negeri dan 
rakyat sebagai percubaan. Bahasa Arab di sekolah tersebut lebih menjurus kepada 
kemahiran berbahasa atau kemahiran berkomunikasi. Walaupun hanya satu subjek 
bahasa Arab yang ditawarkan tetapi ia merangkumi beberapa komponen kemahiran 
bahasa di samping ilmu tatabahasa seperti nahu, sorf dan balaghah (Kementerian 
Pendidikan Malaysia, 2003). Apabila Kurikulum Bersepadu Sekolah Menengah 
(KBSM) dilaksanakan, kurikulum bahasa Arab juga turut digubal semula. Sukatan 
pelajaran ini dilaksanakan di semua SMKA, Kelas Aliran Agama (KAA) dan Sekolah 
Berasrama Penuh (SBP) mulai tahun 1991. Kemudian sukatan bahasa Arab digubal 
kepada dua sukatan. Pertama, Bahasa Arab Tinggi (BAT) yang digunakan oleh semua 
sekolah SMKA. Kedua, Bahasa Arab Komunikasi (BAK) yang digunakan di sekolah 
KAA dan SBP. Pada tahun 2000, sekali lagi sukatan pelajaran bahasa Arab digubal bagi 
memenuhi tuntutan semasa. 

Manakala dari aspek kandungan umum kurikulum bahasa Arab memfokuskan beberapa 
kandungan yang perlu diajar kepada pelajar adalah: a) empat kemahiran berbahasa yang 
merangkumi kemahiran mendengar, bercakap, membaca dan menulis; b) sistem bunyi 
adalah asas untuk kemahiran bercakap dan membaca; c) kata-kata hikmah dan 
perumpamaan merupakan faktor kepada keindahan bahasa; d) kosa kata perlu dikuasai 
merangkumi pelbagai topik; e) nahu bahasa Arab merupakan asas untuk kemahiran 
berbahasa. Pengajarannya perlu disusun untuk menjamin penggunaan bahasa yang betul. 
Nahu bahasa Arab merangkumi sistem morfologi dan sistem pembentukan frasa 
termasuk menjaga cara sebutan, gaya tekanan dan bentuk intonasi untuk memastikan 
kemahiran yang betul diperoleh untuk bahasa Arab yang standard. Objektif pengajaran 
nahu ini membolehkan pelajar; i) mengenali istilah nahu dan kegunaanya; ii) mengetahui 
takrif istilah nahu yang mudah dan mendatangkan contoh-contohnya; iii) menggunakan 
nahu dalam pelbagai situasi dengan betul; iv) membina ayat mengikut frasa nahu 
gunaan. 

Objektif umum pengajaran dan pembelajaran Bahasa Arab di peringkat sekolah 
menengah ialah membolehkan pelajar menguasai empat kemahiran iaitu mendengar, 
bertutur, membaca dan menulis serta mampu mempraktiskan mengikut tema dan situasi 
tertentu. Ia juga bertujuan membekalkan pelajar dengan perbendaharaan kata, kaedah 
nahu dan sarf dan hafazan terpilih, disamping membina kemampuan pelajar 
menggunakan bahasa secara betul dan membina keperibadian pelajar dengan nilai 
akhlak yang mulia. Manakala objektif khusus pengajaran dan pembelajaran bahasa Arab 
sekolah menengah pula adalah : a) mendengar dan memahami siaran Arab serta 
memperkatakannya; b) bercakap dengan fasih dalam situasi tertentu; c) membaca dan 
memahami bahan-bahan bacaan bahasa Arab; d) menulis dan memahami kandungan 
penulisan dan pelbagai jenis dan tujuan; e) menguasai kemahiran menulis  kaligrafi Arab 
dengan kaedah yang betul; f) menghafaz dan memperdengarkan hafazan-hafazan dan 
wazan-wazan sarf yang asas; g) menguasai kaedah nahu Arab serta mampu 
menggunakannya secara fungsian; h) menguasai sekurang-kurangnya 15000 
perbendaharaan , kata Arab serta menggunakannya dengan betul. 

Nahu adalah satu elemen dalam ilmu bahasa Arab. Menurut Roslinda (2007), bidang ini 
akan mendedahkan pelajar kepada penyusunan struktur bahasa Arab sehingga menjadi 
satu susunan kata yang tepat. Pembelajaran nahu bahasa Arab ini mempunyai hubungan 
yang sangat rapat dengan pembelajaran bahasa Arab secara keseluruhan. Kemampuan 
sesorang menggunakan bahasa Arab sama ada dalam bentuk komunikasi lisan atau 
tulisan itu dinilai berdasarkan kepada sejauh mana ia menguasai ilmu nahu itu sendiri.
Kegagagalan untuk menguasai nahu itu dengan baik akan memberi kesan yang amat 
mendalam terhadap penguasaan bahasa Arab secara keseluruhannya.  

Selain itu, pembelajaran nahu dalam mana-mana bahasa di dunia merupakan mukadimah 
yang sangat penting untuk membetulkan penggunaan bahasa. Sebagai contoh, kesalahan 
dari aspek iʻrāb bahasa Arab akan membawa kesan perubahan dari segi makna perkataan 
yang digunakan. Ahmad Kīlāni (2001).Penggunaan bahasa Arab yang tidak dapat 
membezakan baris di hadapan untuk pelaku dan baris di atas untuk objek sudah tentu 
akan membawa kesalahan dari segi memahami perkataan-perkataan yang digunakan 
sama ada melalui tulisan atau lisan. 

Isu- isu dalam pengajaran dan pembelajaran bahasa Arab adalah amat rencam dan 
pelbagai ragam. Dalam semua aspek, didapati masih banyak masalah yang dihadapi 
walaupun terdapat usaha-usaha yang boleh dibanggakan untuk mengatasi masalah ini. 
Menurut Mat Taib Pa (2006), penguasaan bahasa Arab dalam kalangan pelajar melayu 
amat lemah. Kelemahan mereka pula lebih ketara berbanding dengan pelajar –pelajar 
dahulu, walaupun dalam keadaan buku teks yang lebih baik, kurikulum yang lebih 
mantap dan guru yang lebih berkelayakan. Kelemahan ini juga dirasakan semakin hari 
semakin meningkat. 

Justeru, penyelidik ingin melihat  tahap penguasaan nahu Bahasa Arab dalam kalangan 
pelajar. Kajian akan melibatkan permasalahan yang berkaitan dengan nahu bahasa Arab 
seperti tajuk-tajuk yang sukar untuk dikuasai oleh pelajar. Melalui kajian ini,  guru 

bahasa Arab akan mengetahui tajuk yang sukar dikuasai oleh pelajar dan bagaimana 
untuk mendapatkan kaedah yang mesra pelajar bagi membantu penguasaan nahu bahasa 
Arab. Hasil daripada kajian ini, dijangka dapat meningkatkan tahap penguasaan nahu 
bahasa Arab seterusnya meningkatkan pencapaian subjek bahasa Arab dalam 
peperiksaan SPM.  

1.2 Pernyataan Masalah 

Sejak akhir-akhir ini, pelbagai tanggapan timbul terhadap pelajar-pelajar aliran agama 
berhubung dengan penguasaan bahasa Arab mereka. Pelajar dikatakan lemah menguasai 
bahasa Arab dan tidak mampu memahami tajuk-tajuk dalam bahasa Arab dengan baik. 
Selain itu, pelajar juga tidak mampu untuk menggunakan bahasa dengan baik dalam 
pertuturan dan penulisan sedangkan pelajar telah mempelajari bahasa arab sejak dari 
sekolah rendah agama. Dalam pembelajaran bahasa Arab secara langsung pelajar akan 
pempelajari nahu atau tatabahasa bahasa Arab. Tanpa mempelajari dan menguasai nahu 
bahasa Arab, tahap penguasaan pelajar terhadap pembelajaran bahasa Arab adalah 
lemah. Justeru, pengkaji ingin melihat bagaimana tahap penguasaan nahu bahasa Arab 
dikalangan pelajar. 

Nahu adalah satu elemen dalam ilmu bahasa Arab. Menurut Roslinda (2007),bidang ini 
akan mendedahkan pelajar kepada penyusunan struktur bahasa Arab sehingga menjadi 
satu susunan kata yang tepat. Pembelajaran nahu bahasa Arab ini mempunyai hubungan 
yang sangat rapat dengan pembelajaran bahasa Arab secara keseluruhan. Kemampuan 
sesorang menggunakan bahasa Arab sama ada dalam bentuk komunikasi lisan atau 
tulisan itu dinilai berdasarkan kepada sejauh mana ia menguasai ilmu nahu itu sendiri. 
Kegagagalan untuk menguasai nahu itu dengan baik akan memberi kesan yang amat 
mendalam terhadap penguasaan bahasa Arab secara keseluruhannya.  

Kerajaan menubuhkan Sekolah Menengah Kebangsaan Agama (SMKA) bermula tahun 
1977 yang bertujuan memperkasakan Bahasa Arab melalui pemodenan sukatan dan 
sistem pendidikan Negara menunjukkan kesungguhan pihak berkenaan. 
Penambahbaikan dan pengemaskinian yang berterusan menunjukkan hasrat murni ini 
tidak pernah berkurangan. Walaupun begitu, didapati masih banyak masalah yang 
membelenggu hasrat ini. Menurut Mat Taib Pa (2006), penguasaan Bahasa Arab dalam 
kalangan pelajar agak lemah, kelemahan ini lebih meruncing berbanding pelajar yang 
terdahulu. Walaupun buku teks dan bahan bantu mengajar yang lebih baik dan 
kurikulum yang lebih mantap di samping guru yang terlatih belum dapat mengatasi 
permasalahan ini. Pengkaji tertanya-tanya tahap penguasaan para pelajar di SMKA 
sahaja yang merosot atau perkara yang sama dialami oleh pelajar-pelajar di Sekolah 
Agama Menengah (SAM)? Memandangkan Bahasa Arab digunakan dengan meluas di 
SAM secara lojiknya tahap penguasaan nahu Bahasa Arab lebih baik berbanding pelajar-
pelajar di SMKA. Kajian ini bertujuan memastikan tanggapan yang mengatakan pelajar-
pelajar di SAM lebih baik penguasaan nahu Bahasa Arab berbanding SMKA. 

Walaupun proses penambahbaikan kurikulum pembelajaran bahasa Arab berterusan 
prestasi pelajar dalam pengusaan bahasa Arab khususnya nahu bahasa Arab didapati 
semakin merosot. Dalam beberapa kajian yang telah dijalankan antaranya oleh Abdul 
Aziz Musa (1998), Che Kamarudin Kamel Che Muhammad (1999 ) dan Abdul Ghani 
Md Hassan (1999), didapati bahawa pelajar yang mempunyai masalah lemah dalam 
penguasaan Bahasa Arab dan sangat lemah dalam pengetahuan asas bahasa. 

Kajian analisis nahu merupakan kajian yang popular dalam kalangan para pengkaji 
bahasa Arab. Antara penyelidiknya ialah Wan Rahiman (1994) yang melihat penguasaan 
pertuturan di kalangan pelajar Matrikulasi UIAM. Kajian seterusnya dijalankan oleh 
Hassan Basri dan Abdalla (1996). Muhammad Bakhit dan el-Basha (1998), Che’ 
Kamaruddin Kamel (1999) dan Normah (2000), Naimah (2003), Che’ Radiah Mezah 
(2006). Meskipun kajian-kajian yang disebut di atas dilakukan ke atas kumpulan sasaran 
yang berbeza tempat, peringkat dan tahap pengajian, namun dapatan yang diperolehi 
menunjukkan satu persamaan iaitu kebanyakan pelajar gagal menguasai nahu bahasa 
Arab. Hal ini dibuktikan melalui peratusan kesilapan sintaksis yang dihasilkan oleh 
pelajar dalam kesemua kajian di atas adalah tinggi. 

Kajian yang telah dijalankan oleh para pengkaji dan pengalaman pengkaji selama 10 
tahun di sekolah-sekolah menengah menunjukkan penurunan tahap penguasaan subjek 
Bahasa Arab. Ini dapat dilihat dari pencapaian SPM saban tahun yang agak 
membimbangkan. Perkaitan langsung antara penguasaan Bahasa Arab ialah kelemahan 
menguasai asas Bahasa Arab iaitu Nahu (tatabahasa) dan Sorf (morfologi). Lahir 
persoalan pengkaji tentang situasi ini apakah tahap penguasaan nahu (tatabahasa) Bahasa 
Arab dalam kalangan pelajar. Kegagalan pelajar menguasai nahu Bahasa Arab pasti 
member kesan dalam penguasaan  dalam pembacaan, percakapan dan penulisan Bahasa 
Arab. Hasilnya pencapaian subjek Bahasa Arab dalam SPM masih jauh dari sasarannya 
berbanding subjek-subjek yang lain. Di sini kewajaran penilaian dari aspek nahu untuk 
menengani situasi ini. 

Penguasaan nahu bahasa Arab sebenarnya mampu dipertingkatkan oleh para pelajar 
dengan penerangan yang sesuai dan berkesan. Namun ada beberapa tajuk yang sukar 
dikuasai kebanyakan pelajar. Persoalannya apakah tajuk yang sukar untuk dikuasai oleh 
pelajar? Adakah penerangan yang kurang memadai mempengaruhi kesukaran ini? Perlu 
ada kepastian untuk memberi maklumat dari kalangan pelajar kepada pihak berkaitan 
untuk langkah yang sewajarnya. Pihak yang berwajib perlu berganding bahu untuk 
menentukan semula halatuju serta objektif pendidikan Bahasa Arab di Malaysia. Ini 
merangkumi penggubal-penggubal dasar, guru-guru pakar di sekolah dan universiti 
sewajarnya duduk semeja untuk membincangkan permasalahan dan mencari 
penyelesaian kepada isu ini. 

1.3 Persoalan Kajian

Berdasarkan kajian yang telah dijalankan oleh para pengkaji dan pengalaman pengkaji 
selama 10 tahun di sekolah-sekolah menengah menunjukkan penurunan tahap 
penguasaan subjek Bahasa Arab. Hal ini dapat dilihat dari pencapaian SPM saban tahun 
yang agak membimbangkan. Perkaitan langsung antara penguasaan bahasa Arab ialah 
kelemahan menguasai asas bahasa Arab iaitu Nahu (tatabahasa) dan Sorf (morfologi). 
Lahir persoalan pengkaji tentang situasi ini apakah tahap penguasaan nahu (tatabahasa) 
Bahasa Arab dalam kalangan pelajar. Justeru, kajian ini akan cuba untuk menjawab 
beberapa persoalan berikut: 

i. Apakah tahap penguasaan nahu bahasa Arab dalam kalangan pelajar Sekolah 
Menengah Kebangsaan Agama  (SMKA) dan Sekolah Agama Menengah 
(SAM)? 

ii. Adakah pandangan yang mengatakan pelajar SAM lebih menguasai nahu bahasa 
Arab  berbanding pelajar SMKA adalah benar? 

iii. Apakah tajuk sintaksis sukar untuk dipelajari dan dikuasai oleh pelajar SMKA 
dan pelajar SAM? 

1.4 Objektif Kajian 

Untuk menilai tahap penguasaan sintaksis bahasa Arab  dalam kalangan pelajar secara 
dasarnya adalah bersifat subjektif dan sukar untuk ditentukan dengan tepat. Justeru itu, 
dalam kajian ini pengkaji telah menggariskan beberapa objektif seperti yang berikut: 

i. Menilai tahap penguasaan nahu bahasa Arab dalam kalangan pelajar Sekolah 
Menengah Kebangsaan Agama (SMKA) dan pelajar Sekolah Agama Menengah 
(SAM) 

ii. Membandingkan tahap penguasaan nahu bahasa Arab antara pelajar SMKA 
dengan pelajar SAM. 

iii. Mengenal pasti tajuk sintaksis bahasa Arab yang sukar untuk dikuasai oleh 
pelajar di kedua-dua jenis sekolah. 

1.5 Kerangka Konsep 

Pengkaji merasakan perlunya kerangka konsep dalam menerajui kajian ini. Pengkaji 
telah mengubahsuai kerangka konsep Christian J. Weibell (2011), sebagaimana 
gambarajah 1.0 di bawah:  

Rajah 1.1 : Kerangka Konsep Christian J. Weibell (2011) Yang Di Ubah Suai 

Berdasarkan Gambarajah 1.0 di atas, kapasiti kemampuan pelajar dalam mempelajari 
tatabahasa mempengaruhi penguasaan, sikap dan watak seseorang. Ini jelas mengikut 
apa yang diungkapkan oleh (Christian J. Weibell, 2011). Mengikut beliau lagi 
penguasaan bahasa mempengaruhi faktor pembelajaran bahasa dalam diri seseorang. 
Kerangka konsep ini juga membicarakan tentang “grammatical practice” dan 
kelemahan pembelajaran tatabahasa tradisional.  

“Grammatical practice” yang diamalkan Christian J. (2011) menampilkan latihan 
tatabahasa yang praktikal. Ini jelas dengan latihan penulisan sekaligus dengan bantuan 
latihan pembacaan dapat membantu dalam penguasaan nahu sesuatu bahasa. Sanchez 
(2010) juga berpendapat seperti Christian (2011), di mana beliau menyatakan bahawa 
peningkatan penguasaan nahu dipengaruhi oleh beberapa faktor umpamanya latihan 
tatabahasa. Pengkaji berpendapat kajian ini selari dengan pandangan yang diutarakan 
oleh Christian (2011) dan Sanchez (2010) di mana pelajar akan mendapat manfaat yang 
berupa peningkatan akademik yang menjuruskan kepada penguasaan nahu.  

Oleh yang demikian, pengkaji telah mengaturkan set soalan mengikut Jadual Spesifikasi 
Ujian (JSU) sepertimana yang digunapakai oleh sukatan pelajaran Kementerian 
Pendidikan Malaysia. Berpandukan kepada kerangka teori dalam gambarajah 1.0 apabila 
seseorang mengaktifkan sikap dan perubahan tabiat terhadap pembelajaran bahasa, 
secara tidak langsung peningkatan kapasiti yang mendadak akan mempengaruhi 
seseorang untuk meningkatkan potensi diri melalui latihan tatabahasa.  

Pengkaji juga bersependapat dengan Sanchez (2010) dan Christian J. (2011), sekiranya 
seseorang menumpukan perhatian kepada penguasaan nahu di mana kandungan sukatan 
pelajaran yang berpaksikan tatabahasa Arab yang diminati secara teorinya keputusannya 

akan meningkat. Sebaliknya jika seseorang pelajar tidak meminati tatabahasa Arab 
sudah pasti keputusannya akan merudum. Inilah yang cuba diterangkan oleh Christian 
J. (2011) dan pengkaji ingin membuktikan bahawa kajian di daerah Hulu Langat 
mendasari kerangka konsep yang telah diadaptasikan dari Christian J. (2011)  dalam 
kerangka konsep pengkaji.  

Secara aplikasinya, seseorang yang memiliki sikap dan watak yang positif terhadap 
pembelajaran tatabahasa Arab dapat meningkatkan potensi diri dan pencapaiannya 
dalam penguasaan nahu bahasa Arab. Ini terbukti apabila minat yang mendalam akan 
mengatasi kesukaran mempelajari tatabahasa Arab (Azman & Goh 2010) yang juga 
menggambarkan pengaruh minat dapat mengatasi kesukaran belajar. Walaupun 
tatabahasa sesuatu bahasa itu sukar.  

Pengkaji sealiran dengan Kamarul Shukri Mat Teh (2008) yang telah menjalankan kajian 
dari perspektif strategi pembelajaran bahasa Arab. Berdasarkan kepada kajian Kamarul 
(2008), pengkaji bersetuju bahawa berdasarkan minat akan lahirlah strategi 
pembelajaran yang sesuai bagi setiap individu.  

Dalam Gambarajah 1.0 sikap watak dan minat saling bersangkut paut antara satu sama 
lain. Dalam situasi ini seseorang meletakkan objektif utama iaitu minat yang mendalam 
diiringi dengan sikap yang positif terhadap sasaran pembelajaran yang berkait dengan 
tatabahasa, maka hasilnya ialah peningkatan penguasaan tatabahasa yang berkesan akan 
terserlah. Ini diikuti dengan kefahaman terhadap penulisan dan pembacaan yang 
dilakukan oleh pelajar tersebut. 

1.6 Kerangka Teori  

Berdasarkan tulisan Mohammad Akram Al-Zu’bi (2015)  pendekatan deduktif boleh 
ditakrifkan sebagai sesuatu pendekatan mengajar yang bermula daripada sesuatu atau 
beberapa rumus, prinsip, hukum, teorem atau peraturan diikuti dengan aplikasinya ke 
atas contoh-contoh yang khusus. Guru memberikan rumus, prinsip, hukum, teorem atau 
peraturan tertentu kepada murid dan mengajarnya kepada murid sehingga murid 
memahami, kemudian murid akan mengaplikasikannya atau menggunakannya sebagai 
proses menyelesaikan masalah dalam Matematik. 

Manakala pendekatan indukif pula (Brown, 1994) ialah pendekatan yang melibatkan 
aktiviti mengumpul dan mentafsir maklumat-maklumat kemudian membuat generalisasi 
dan kesimpulannya. Maksudnya di sini ialah menggunakan pendekatan dengan 
mengemukakan contoh yang khusus kepada murid-murid kemudian murid-murid akan 
berfikir seterusnya akan membuat generalisasi atau kesimpulan umum yang berkaitan 
dengan contoh tersebut. Perkara ini dapat membimbing murid-murid memerhati, 
mengkaji, mengenal pasti prinsip atau fakta penting yang terkandung dalam setiap 
contoh itu. Dengan cara ini, murid-murid mudah ingat dan faham dengan isi pengajaran 

guru kerana dengan membuat teori atau kesimpulan umum tersebut murid mudah 
mengingati dan mengaplikasikannya semasa menjawab di dalam peperiksaan. 

Ini berbeza dengan pendekatan eklektif yang merupakan satu pendekatan yang 
diwujudkan hasil daripada gabungan dua atau beberapa pendekatan (Nizar Hussein 
Wāli, 2016). Segala ciri-ciri baik yang terdapat dalam pendekatan tertentu akan 
digabung dan digunakan dalam pengajaran dan pembelajaran tertentu. Pendekatan ini 
sesuai digunakan untuk kelas-kelas yang terdiri daripada murid-murid yang pelbagai 
kebolehan. Pengajaran eklektik amat penting dalam membantu meningkatkan kemahiran 
mengeja dan juga kemahiran membaca dalam kalangan kanak-kanak. Pendekatan 
eklektik juga digunakan apabila sesuatu pengajaran memerlukan guru menggunakan 
berbagai-bagai pendekatan tidak hanya dengan penggunaan satu bidang pendekatan 
yang mirip kepada satu teori sahaja. 

Ini agak berbeza sekiranya dibandingkan dengan pendekatan komunikatif yang 
berfokuskan kepada aktiviti berinteraksi dan berkomunikasi (Sa’īd Ahmad dan  
Congman Rao, 2013). Selain itu, pendekatan ini menekankan makna dalam proses 
pengajaran. Dialog yang digunakan adalah tertumpu pada fungsi komunikasi sahaja. 
Dalam pendekatan ini, konteks dan situasi sangat dipentingkan. Pada masa yang sama, 
percubaan untuk berkomunikasi amatlah digalakkan. Terjemahan boleh diterima dengan 
syarat murid-murid mendapat faedahnya. Bahasa pula diperolehi melalui proses cuba 
dan ralat. Selain daripada pendekatan induktif, pendekatan deduktif, pendekatan eklektik 
dan pendekatan komikatif, terdapat juga pendekatan-pendekatan seperti pendekatan 
situasi, pendekatan psiko-linguistik, pendekatan terjemahan dan pendekatan nahu. 
Pendekatan-pendekatan ini timbul berasaskan teori-teori pembelajaran yang berbentuk 
mentalis atau behavouris. 

1.7 Kepentingan Kajian 

Kajian ini cuba menilai tahap penguasaan nahu bahasa Arab dalam kalangan pelajar  dan 
permasalahan yang dihadapi pelajar dalam proses penguasaan tajuk. Selain itu, kajian 
ini juga bertujuan untuk melihat tajuk nahu yang sukar untuk dikuasai pelajar dalam 
pembelajaran bahasa Arab. Kajian ini memberi kepentingan kepada pihak pelajar, guru, 
penggubal modul, Jabatan Pelajaran Negeri dan Kementerian Pelajaran Malaysia. 

Hasil dapatan kajian di harap dapat membantu pihak Kementerian Pelajaran Malaysia 
menilai kurikulum bahasa Arab yang telah dibuat seterusnya membuat penambahbaikan 
khususnya dalam bidang nahu bahasa Arab memandangkan kepada kepentingannya 
dalam usaha menguasai bahasa Arab. Dapatan ini boleh dijadikan rujukan oleh pihak 
yang menyusun kurikulum bahasa Arab begitu juga penulis-penulis yang akan menulis 
dalam buku teks pelajar. 

Kajian ini juga memberi kepentingan kepada pihak jabatan pelajaran negeri dan juga 
pihak sekolah dalam memastikan pelaksanaan pengajaran dan pembelajaran tidak 
mengabaikan sebahagian tajuk daripada ilmu bahasa Arab khususnya yang berkaitan 
dengan ilmu nahu bahasa Arab. Setiap tajuk hendaklah diberikan pemberatan yang 
sesuai dengan objektif mata pelajaran yang telah ditetapkan. Pihak jabatan juga boleh 
mengadakan siri kursus atau bengkel dalam uasaha memantapkan pendekatan guru 
dalam pengajaran dan pembelajaran dengan maklumat-maklumat terkini yang disokong 
oleh kajian-kajian. 

Kajian ini diharapkan dapat menjadi rujukan dan panduan untuk guru-guru dalam 
membuat persediaan pengajaran sama ada berkaitan kandungan ataupun teknik yang 
sesuai juga dalam membina bahan bantu mengajar (BBM) yang boleh digunakan dalam 
menyampaikan tajuk nahu kepada para pelajar.  

Kepentingan kajian yang paling besar adalah diharapkan ia dapat membantu para pelajar 
memahami dan menguasai ilmu nahu bahasa Arab sebagai satu asas yang amat penting 
agar mereka dapat menguasai peringkat pembelajaran tatabahasa seterusnya, disamping 
dapat mengekalkan daya tumpuan dan minat berdasarkan pendekatan yang dicadangkan. 
Maka diharapkan dengan kajian ini, prestasi para pelajar akan meningkat dalam 
pencapaian mereka dalam bahasa Arab.  

1.8 Batasan Kajian 

Kajian  ini akan dijalankan di dua sekolah yang mempunyai latar belakang yang 
berlainan. Sekolah yang dimaksudkan ialah Sekolah Menengah Kebangsaan Agama 
Maahad Hamidiah, Kajang dan Sekolah Agama Menengah Hulu Langat, Kajang. 
Pemilihan lokasi kajian ini dibuat berdasarkan fakta bahawa kedua-dua sekolah 
menengah berkenaan memenuhi segala tuntutan, keperluan dan kehendak kajian. 
Umumnya pemilihan lokasi kajian ini dibuat adalah disebabkan bertepatan dengan 
tujuan kajian dan penggunaannya dijangka akan menjawab persoalan kajian yang 
berkisar tentang tatabahasa bukannya kemampuan pelajar. 

Dalam penentuan sasaran tatabahasa pemilihan secara rawak diambil dan dipilih dari 65 
orang pelajar yang telah diklasifikasikan mengikut kategori lemah, sederhana dan 
cemerlang dalam penguasaan tahap tatabahasa. Oleh kerana itu, Merrill (2002) 
menyokong pentakrifan di atas dengan mentakrifkan dalam mencipta situasi 
pemerkasaan tatabahasa dan “output” lebih utama berbanding jumlah pelajar tersebut.  

Kajian ini juga memfokuskan tiga belas tajuk nahu yang dipelajari di kedua buah sekolah 
iaitu jenis-jenis khabar (predikat), Al-Iḍāfah, Adawāt As-Sharṭ , At-Tawābi’ At-Tawkīd
, An-Na’t , Al-Badl , Al-A’ṭfu , Al-Ḥāl , Al-Afā’l Al-Khamsah, Al-Mabni Wal Mu’rab, 
Almafu’l al-mutlaq, Al-Istithnā’ dan Al-munādā.

1.9 Kesimpulan 

Berdasarkan tinjauan dan kajian yang telah dijalankan pengkaji merasakan bahawa 
pemilihan tajuk ini sangat penting pada masa ini. Ini juga berkaitan pengalaman pengkaji 
selama 10 tahun di sekolah-sekolah menengah menunjukkan penurunan tahap 
penguasaan subjek Bahasa Arab terutama aspek nahu. Ini dapat dilihat dari pencapaian 
SPM saban tahun yang agak membimbangkan. Perkaitan langsung antara penguasaan 
Bahasa Arab ialah kelemahan menguasai asas Bahasa Arab iaitu naḥw (tatabahasa) dan 
ṣarf (morfologi). Lahir persoalan pengkaji tentang situasi ini apakah tahap penguasaan 
nahu (tatabahasa) Bahasa Arab dalam kalangan pelajar. Kegagalan pelajar menguasai 
nahu Bahasa Arab pasti member kesan dalam penguasaan  dalam pembacaan, 
percakapan dan penulisan Bahasa Arab. Hasilnya pencapaian subjek Bahasa Arab dalam 
SPM masih jauh dari sasarannya berbanding subjek-subjek yang lain. Di sini kewajaran 
penilaian dari aspek nahu untuk menengani situasi ini. 

Justeru pengkaji merasakan kajian perlu dilakukan untuk mengetahui tahap penguasaan 
nahu bahasa Arab dalam kalangan murid serta perbandingan antara kedua-dua jenis 
sekolah ini memandangkan bahasa pengantar yang berbeza. Hasil kajian boleh dijadikan 
rujukan untuk memilih sukatan dan pendekatan yang lebih sesuai dan berkesan demi 
memartabatkan Bahasa Arab. Harapan pengkaji agar tahap penguasaan pelajar terhadap 
pembelajaran nahu bahasa Arab dapat dipertingkatkan pada masa akan datang. 

